
	1. ՀՀ արդարադատության նախարարություն
	05.09.2022թ.

	2. 
	№ 27.2/38902-2022

	Դիտողություններ և առաջարկություններ չկան
	

	2. ՀՀ ֆինանսների նախարարություն
	12.09.2022թ.

	
	№ 01/26-1/15968-2022

	- հնարավոր տարընթեցումից խուսափելու նպատակով հստակեցնել համատեղ գործունեության կարգով մասնակցության հետ կապված պայմանները, նկատի ունենալով, որ նման եղանակով մասնակցության տրամաբանությունը կայանում է հայտի գնահատման ժամանակ համատեղ գործունեության պայմանագրի բոլոր անդամների միասնական որակավորումները հաշվի առնելու և վերջիններիս՝ համատեղ և համապարտ պատասխանատվություն կրելու մեջ (հիմք՝ «Գնումների մասին» օրենքի 30-րդ հոդված).
- նախագծի ընդունումը հիմնավորող փաստաթղթում բացահայտել առաջարկվող որակավորման յուրաքանչյուր պայմանի սահմանման հիմնավորվածությունը, ներառյալ դրանց ուղղակի կապը կնքվելիք պայմանագրի կատարման հետ, համոզմունք ունենալու, որ պայմանները անհիմն կերպով չեն բարդացնում կամ պարզեցնում հնարավոր մասնակցությունը գնման գործընթացին.
	- եթե նկատի է առնվել, որ ընտրված մասնակիցը պետք է ապահովի ինչպես նախագծային փաստաթղթերի մշակումը, այնպես էլ դրանց հիման վրա աշխատանքների կատարումը, ապա շինարարական նորմերի նկատմամբ համապատասխանության ապահովման անհրաժեշտությամբ պայմանավորված նախագծի վերաբերյալ ստանալ նաև ՀՀ քաղաքաշինության կոմիտեի դիրքորոշումը:
	Ընդունվել Է:
Նախագծի հավելվածի և հիմնավորման  տեքստերը խմբագրվել են:













ՀՀ քաղաքաշինության կոմիտեի դիրքորոշումը կցվում է

	3.  ՀՀ քաղաքաշինության կոմիտե 
	05.09.2022թ.

	
	№ 01/14.2/9380-2022

	Դիտողություններ և առաջարկություններ չկան
	

	4. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	18.11.2022թ.

	
	№02/16.4/37863-2022

	1. Նախագծի 1-ին կետով առաջարկվում է «Հայկական ատոմային էլեկտրակայան» փակ բաժնետիրական ընկերության 2-րդ էներգաբլոկի շահագործման ժամկետի երկարաձգման աշխատանքների շրջանակներում Հայկական ԱԷԿ-ի նոր դիզել-գեներատորային կայանի կառուցման նախագծի մշակման, անվտանգության հիմնավորման, սարքավորումների մատակարարման, շինմոնտաժային և թողարկման-կարգաբերման աշխատանքների կատարման բաց մրցույթով գնման ընթացակարգում կիրառել նաև մասնակիցների որակավորման լրացուցիչ չափանիշներ, մինչդեռ հավելվածում անվտանգության հիմնավորման, շինմոնտաժային և թողարկման-կարգաբերման աշխատանքների կատարման փորձառությունը հավաստող փաստաթղթերի ներկայացման պահանջ չի սահմանվում:
Առաջարկում ենք Հավելվածը համապատասխանեցնել Նախագծի 1-ին կետին:
2. ՏԿԵ նախարարության կողմից շրջանառվել և Վարչապետի աշխատակազմ է ներկայացվել «ՀՀ կառավարության 2020 թվականի հունիսի 11-ի N 953-Ն որոշման մեջ փոփոխություններ կատարելու մասին» ՀՀ կառավարության որոշման նախագիծ, որով առաջարկվում է 3 տարով երկարաձգել ՀՀ տարածքում ատոմային էլեկտրակայանի շահագործման ժամկետի երկարաձգման աշխատանքների ֆինանսավորման նպատակով «ՀԱԷԿ» ՓԲԸ-ին ՀՀ պետական բյուջեից տրամադրված 63.2 մլրդ դրամ բյուջետային վարկի ժամկետը՝ մինչև 2025թ-ը, իսկ ժամկետի երկարաձգումը հիմնավորվում էր որոշմամբ նախատեսված ժամկետներում վարկային միջոցների օգտագործման և ՀԱԷԿ-ի 2-րդ էներգաբլոկի շահագործման ժամկետի երկարաձգման աշխատանքների (որը չի սահմանափակվում միայն նոր դիզել-գեներատորային կայանի կառուցման նախագծի մշակման, անվտանգության հիմնավորման, սարքավորումների մատակարարման, շինմոնտաժման և թողարկման-կարգաբերման աշխատանքներով)՝ սահմանված ժամկետներում ապահովման անհնարինությամբ:
Հաշվի առնելով վերոգրյալը, ՀՀ կառավարության 2022 թվականի ապրիլի 7-ի N 464-Ա որոշումը, որով «ՀԱԷԿ-ի առանձին հատկացված հրապարակում նոր 110/220 կՎ բաց բաշխիչ սարքերի (ԲԲՍ-ի) կառուցման ապամոնտաժային, շինմոնտաժային և գործարկման-կարգաբերման աշխատանքների կատարման» գնման ընթացակարգում, ևս կիրառվել են մասնակիցների որակավորման չափանիշներ, ինչպես նաև հետագայում նման նախաձեռնությամբ հանդես գալու հնարավորությունը՝ պայմանավորված չկատարված աշխատանքների մասով ևս նոր գնման մրցույթներ հայտարարելու և մասնակիցների որակավորման չափանիշներ սահմանելու հնարավոր անհրաժեշտությամբ՝ առաջարկում ենք գույքագրել ՀԱԷԿ-ի 2-րդ էներգաբլոկի շահագործման ժամկետի երկարաձգման համար նախատեսված, սակայն դեռևս չիրականացված աշխատանքները, որոնց մասով ևս անհրաժեշտություն կառաջանա հայտարարել նոր գնման մրցույթներ, և քննարկել ՀՀ կառավարության 1 միասնական որոշման միջոցով տվյալ մրցույթների մասնակիցների որակավորման չափանիշները սահմանելու նպատակահարմարության հարցը:
3. Հաշվի առնելով այն հանգամանքը, որ ՀՀ կառավարության 2017 թվականի մայիսի 4-ի N 526-Ն որոշման N 1 հավելվածով հաստատված գնումների գործընթացի կազմակերպման կարգը (այսուհետ՝ Կարգ) չի սահմանում մասնակիցների որակավորման չափանիշներ, իսկ գնման մրցույթների մասնակիցների որակավորման չափանիշներ սահմանելու նպատակով արդեն իսկ ընդունվել են ՀՀ կառավարության մի շարք որոշումներ (ՀՀ կառավարության 2022 թվականի փետրվարի 17-ի N 193-Ա և 2022 թվականի ապրիլի 7-ի N 464-Ա որոշումներ)՝ առաջարկում ենք Ֆինանսների նախարարության հետ քննարկել Կարգի վերանայման և, անհրաժեշտության դեպքում՝ դրանում փոփոխություններ նախատեսելու հարցը. 
1) Ընկերության միջոցներով իրականացվող աշխատանքների գնման շրջանակներում ներգրավվող մասնակիցների համար անմիջապես Ընկերության կողմից որակավորման չափանիշներ նախատեսելու տեսանկյունից,
2) որակավորման չափանիշներ հաստատելու իրավասությունը ՀՀ կառավարությանը վերապահելու նպատակահարմարության տեսանկյունից՝ սույն կետի 1-ին ենթակետի առաջարկության չընդունման հիմնավորման դեպքում:
	Ընդունվել Է:
Նախագծի   տեքստը խմբագրվել է:
 Նախագծում ավելացվել է շինմոնտաժային և թողարկման-կարգաբերման աշխատանքների կատարման փորձա-ռությունը հավաստող փաստաթղթեր ներկայացնելու պահանջը:
Անվտանգության հիմնավորման պահանջը նախագծից հանվել է, քանի որ պահանջը ներառված է ՀՀ միջուկային
անվտանգության կարգավորման կոմիտեի 2017 թվականի մայիսի 16-ի N129-Ա հրամանով հաստատված կարգի 9-րդ կետի 1-ին ենթակետում:




Ներկայումս ՀԱԷԿ-ում քննարկվում է «Հայկական ատոմային էլեկտրակայանի 2-րդ էներգաբլոկի շահագործման ժամկետի երկարաձգում» ծրագրի շրջանակներում «Ռուսատոմ Սերվիս» բաժնետիրական ընկերության (այսուհետ՝ ընկերություն) կողմից իրականացվող միջոցառումների ծրագիրը հաստատելու և ՀՀ կառավարության 2019 թվականի դեկտեմբերի 12-ի N1785-Ա և 2018 թվականի մայիսի 3-ի N542-Ա որոշումներն ուժը կորցրած ճանաչելու մասին ՀՀ կառավարության 2020 թվականի հունիսի 11-ի N945-Ա որոշմամբ սահմանված և ներկա պահին չկատարված աշխատանքների վերջնաժամկետը մինչև 2023 թվականիդեկտեմբեր ամիսը տեղափոխելու հարցը, որն էլ կներկայացվի մեկ միասնական նախագծով:
 Հաշվի առնելով հարցի հրատապությունը, կարևորությունը և անվտանգության 2-րդ դասը՝ որոշվել է նոր դիզել-գեներատորային կայանի կառուցման նախագիծը շրջանառել առանձին:




















ՀՀ ֆինանսների նախարարության հետ մի քանի անգամ քննարկվել է ՀՀ կառավարության 2017 թվականի մայիսի 
4-ի N 526-Ն որոշման N 1 հավելվածով հաստատված գնումների գործընթացի կազմակերպման կարգի (այսուհետ նաև՝ Կարգ) վերանայման հնարավորությունը ՀԱԷԿ-ին որոշ արտոնություններ վերապահելու մասով, սակայն վերջնական համաձայնություն դեռևս ձեռք չի բերվել:

	5. ՀՀ վարչապետի աշխատակազմի իրավաբանական վարչություն
	18.11.2022թ.

	
	№02/16.4/37863-2022

	1.Ներկայացված նախագծով նախատեսվում է «Հայկական ատոմային էլեկտրակայան» փակ բաժնետիրական ընկերության 2-րդ էներգաբլոկի շահագործման ժամկետի երկարաձգման աշխատանքների շրջանակներում (…) որակավորման ապահովում ներկայացնելու պահանջից բացի, կիրառել նաև մասնակիցների որակավորման չափանիշներ: Այս առումով հարկ է նկատի ունենալ, որ «Գնումների մասին» օրենքի 2-րդ հոդվածի 1-ին մասի 10.1 կետով սահմանված հասկացության համաձայն՝ որակավորման ապահովումը օրենքով նախատեսված դեպքերում հրավերով սահմանվող որակավորման չափանիշներին փոխարինող ապահովման միջոց է, հետևաբար «որակավորման ապահովում» և որակավորման չափանիշներ» չենք կարող իրար հետ զուգահեռ կիրառել:






2. Բացի այդ, «Գնումների մասին» օրենքի 6-րդ հոդվածի 3-րդ համաձայն՝ մասնակիցը պետք է բավարարի հրավերով սահմանված որակավորման չափանիշները: Մասնակիցը պետք է ունենա պայմանագրով նախատեսված պարտավորությունների կատարման համար հրավերով պահանջվող` 1.մասնագիտական գործունեության համապատասխանություն պայմանագրով նախատեսված գործունեությանը, 2. մասնագիտական փորձառություն, 3. տեխնիկական միջոցներ, 4. ֆինանսական միջոցներ, 5. աշխատանքային ռեսուրսներ: Նույն հոդվածի 4-րդ մասի համաձայն՝ չեն կարող սահմանվել մասնակցի` գնումներին մասնակցելու իրավունքի և որակավորման հետ կապված այնպիսի չափանիշներ, որոնք նախատեսված չեն սույն հոդվածով: Հետևաբար՝ առաջարկվող կարգավորումը խնդրահարույց է նշված օրենքի վկայակոչված դրույթների հետ:

	Նշված պահանջ նախատեսված էր նաև ՀՀ կառավարության 2022 թվականի ապրիլի 7-ի N 464-Ա որոշումով, ինչը հնարավորություն տվեց բացառել պատահական մասնակիցների մասնակցությունը:
«Գնումների մասին» ՀՀ օրենքի 5-րդ հոդվածի 2-րդ մասով սահմանված հասկացության համաձայն՝ Պայմանագրի և (կամ) որակավորման ապահովումը ներկայացվում է ընտրված մասնակցի միակողմանի հաստատած հայտարարության` տուժանքի կամ կանխիկ փողի կամ բանկային երաշխիքի ձևով, հետևաբար «որակավորման ապահովում»-ը տուժանքի կամ կանխիկ փողի կամ բանկային երաշխիքի ձևով չի կարող ապահովել կատարվող աշխատանքի հաջող ավարտը՝ ինչը մեր պարագայում ավելի կարևոր է:
«Գնումների մասին» ՀՀ օրենքի 5-րդ հոդվածի 1-ին մասի 6-րդ կետի համաձայն՝ «Սույն օրենքինպատակի և պահանջների կատարման ապահովման համար ՀՀ կառավարությունը հաստատում է` սույն օրենքով նախատեսված գնում կատարելու ընթացակարգերի կիրարկման կարգը և դրանց առանձնահատկությունները»:

«Գնումների մասին» ՀՀ օրենքի 6-րդ հոդվածի 6-րդ մասի համաձայն՝«Հրավերով սահմանվում են մասնակցի` տվյալ գնումներին մասնակցելու իրավունքը և որակավորումը գնահատելու չափանիշները, կարգը և դրա համար պահանջվող փաստաթղթերին (տեղեկություններին) ներկայացվող պահանջները»:
ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետի համաձայն՝ «Յուրաքանչյուր առանձին դեպքում, հիմնավորելով գնման գործընթացի առանձնահատկությունը,
պատվիրատուն կարող է դիմել ՀՀ կառավարությանը (սահմանված կարգով ներկայացնելով համապատասխան ՀՀ կառավարության որոշման նախագիծ)` հայցելով վերջինիս թույլտվությունը՝ գնումն իրականացնել առանց սույն կարգով սահմանված պայմաններից մեկի կամ մի քանիսի պահպանման՝ կիրառելով կամ չկիրառելով դրան փոխարինող այլ պայման (պայմաններ)»: Այս դեպքում, ՀՀ կառավարությունը, հաշվի առնելով գնման գործընթացի առանձնահատկությունը, կարող է որոշում կայացնել, թույլատրելու պատվիրատուին կազմակերպելու գնման գործընթացը՝ առանց սույն կարգով սահմանված պայմաններից մեկի կամ մի քանիսի պահպանման, անհրաժեշտության դեպքում, կիրառելով դրան փոխարինող այլ պայման (պայմաններ): Ելնելով վերոնշյալ իրավակարգավորումներից նախագծում ներառվել է գնման ընթացակարգը «բաց» ձևով անցկացնելու և լրացուցիչ որակավորման չափանիշներ սահմանելու իրավունքը:

	Ֆինանսատնտեսական նախարարական կոմիտեի քննարկումների արդյունքներով կատարվել է փոփոխություններ 
	Նախագծում Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 32-րդ կետի 1-ին ենթակետի «գ» պարբերությամբ սահմանված որակավորման ապահովում ներկայացնելու պահանջը հանվել է, համապատասխան ավելացում արվել է նախագծի հավելվածում:
Հիմնավորումների մեջ պարզաբանվել են ֆինանսական չափորոշիչների հիմքերը:
Հավելվածի 4-րդ կետում ավելացվել է «ժամկետանց» բառը «պարտավորություններ» բառից առաջ, նույն կետի յուրաքանչյուր գործընկեր սյունակում ավելացվել է՝ «Պետք է բավարարի պահանջին» բառերը:
Ավելացվել է նոր 4.4 կետ՝	 Պայմանագրի կատարման երաշխիք՝	
Մասնակցության հայտով ներկայացվում է հաստատված հավաստում՝ ընտրված մասնակից ճանաչվելու դեպքում, 10 աշխատանքային օրվա ընթացքում, Պայմանագրի կատարման երաշխիք ներկայացնելու պարտավորության մասին՝ պայմանագրի 40% տոկոսի չափով: 
Ընտրված մասնակցի հետ պայմանագիր կնքվում է, եթե վերջինս ներկայացնում է Պայմանագրի կատարման երաշխիք: Պայմանագրի կատարման երաշխիք ներկայացվում է կանխիկ փողի կամ բանկերի կողմից տրամադրված երաշխիքների ձևով: Ընդ որում պայմանագրի կատարմանը զուգընթաց կատարման երաշխիքը կարող է նվազեցվել հասցնելով մինչև 10%, իսկ 10%-ի չափով երաշխիքը պետք է վավեր լինի առնվազն մինչև պայմանագրի կատարման արդյունքը պատվիրատուի կողմից ամբողջական ընդունվելու օրվան հաջորդող երաշխիքի ժամկետում:  

